
 
 

 

 

 

 

 

OPTOCH 
REGLEMENT 

 

 

2012 
 
   

 

 
 
 
 
 

 



   

 

Optochkemissie 

 
M. Holthuijsen  
Tel: 077-3871277  

m. holthuijsen@kpnplanet.nl  
 

M. van Thulden  
Tel: 077-3874473  

martenriek@ziggo.nl  

 
M. van Veggel  

Tel: 077-4773031  
m.van.veggel@planet.nl  

 

 

 

 

 

 

 

 

Begeleiding optoch 

 
Technische Kemissie Vastelaovesgezelschap de Wortelepin  
 

Alle korrespondentie euver d‟n optoch gaer richte aan:  
 

Vastelaovesgezelschap de Wortelepin  
t.a.v. Optochkemissie  
Postbus 2749  
5902 MA Bliërick  
 

info: www.wortelepin.nl  
mail: tk@wortelepin.nl 

 
 



   

Veuraaf  
 
• Dit reglement is van toepassing op de groëte optoch op zóndaag 19 

fibberwarie 2012,  de kinderoptoch op maondaag 20 fibberwarie 2012 en 
de lempkesoptoch op dinsdaag 21 fibberwarie 2012.  

• De optochte waere gehalde ónder verantwaordelikheid van 
Vastelaovesgezelschap de Wortelepin. 

•  Vastelaovesgezelschap de Wortelepin helt zich ‟t rech veur um beej 

kalamiteite de optochte aaf te lasse / aan te passe.  

•  Roete en tiëdstip van vertrekke waere door Vastelaovesgezelschap de 

Wortelepin bepaold.  

•  Iddere deilnemer is verplich zich te halde aan de bepaolinge van ‟t 

optochreglement en deent vaerder de aanwiezinge van de pliessie, de 
Technische Kemissie van Vastelaovesgezelschap de Wortelepin en 
verkiërsregelaers nauwgezet op te volge.  

•  Helt me zich neet aan ‟t optochreglement, dan kin me nao sommatie van 
Vastelaovesgezelschap de Wortelepin, oët d‟n optoch gehaold waere.  

•  Vergoedinge kinne aangepas / geweigerd waere beej ‟t zich neet halde aan 
‟t optochreglement.  

•  Taege beslissinge van de sjurie is gen verwaer meugelik.  

•  Priëze dene altiëd beej de oëtreiking in ’t Raodhoes door de 
kontakpersoën te waere aafgehaold. Neet aafgehaolde priëze 

vervalle aan Vastelaovesgezelschap de Wortelepin !  

•  Iddere deilnemer aan d‟n optoch is verplich zich te verzekere taege 
Wettelikke Aanspraokelikheid. Detzelfde geldt veur alle motorvoertuge. 

Eigenaers van traktore, die normaal gespraoke neet euver de waeg rieje, 
mótte aan eur verzekeringsmaatschappie melde det eure traktor in ‟nne 

Vastelaovesoptoch meitrek.  

•  Vastelaovesgezelschap de Wortelepin aanvaardt gen inkele 
aanspraokelikheid veur schaaij, die deilnemers zelf lieje of veroorzake aan 

derde.  

•   Snoep goeije meug allein tiëdes de groëte optoch en allein zaagte snoep is 

toegestaon, zoëdet d‟r gèn verwondinge en/of schaaij kin ontstaon. Snoep 
meug allein maar opziëj en achter de wage waere gegoeijd. 
Geej deent zelf zörg te drage veur de veiligheid van de toeschouwers. 

Daorum mót de wage verplich begeleid waere door óch eige minse.  

•  Zake die neet in ‟t reglement beschreve zien of die veur miërdere oëtleg 

vatbaar zien, dene veuraaf met de optochkemissie bespraoke te waere.  

 



   

Reglement deilnemers aan 

Groëten optoch en/of Lempkesoptoch 
 

I  Algemein 
 

1  Deilname 
•  Allein degene die zien ingeschreve door Vastelaovesgezelschap de 

Wortelepin, kinne aan d‟n optoch deilneme.  

 
2  Inschriëving  

•  Geej deent „n teikening en „n begruuëting van ‟t oët te werke idee beej 
inschriëving aan de optochkemissie veur te legge (leefs „n kopie inlevere).  

•  Me kin zich slechs veur ein kategorie inschriëve, waorbeej me mót voldoon 
aan de veur die kategorie gestelde veurwaarde.  

 

3  Priëze 
•  Allein deilnemers wao ‟t optochnummer duudelik te zeen is, zulle besjureerd 

waere.  
•  Deilnemers die örges anders al met dezelfde groep of wage(kreatie) 

meigetrokke hebbe, dinge neet mei nao de priëze.  

•  Deilnemers die eure wage gedeiltelik of gehiël geheurd hebbe, dinge neet 
mei nao de priëze. 

 
4  Optochnummer 
•  De optochkemissie hilt zich ‟t rech veur um óch in te deile op de naor eur 

meining beste plaats.  
•  Óch optochnummer kint deent geej zaoterdaags ein waek veur d‟n optoch 

zelf op te haole: 
Zaoterdaag 11-02-2012  aafhaole tösse 10.00 en 11.00 oor in ’t 
Raodhoes.  

 Haolt geej óch nummer neet op op dae zaoterdaagmorge bringe 
weej óch € 25,00 vergoeding in mindering. 

 
5a Opstelle Groëten optoch 
•  Me deent zóndaagmiddag 19-02-2012 tösse 12.11 en 13.11 oor 

aanwezig te zien op de aangeweze plaats van opstelle.  
Weej kinne en zulle neet op óch wachte. Tiëd is tiëd!  

•  Geej deent óch rechs van de waeg op te stelle zoëdet liëgere nummers 
mekkelik kinne passere. 

 

5b Opstelle lempkesoptoch 
•  Me deent dinsdaagaovend 21-02-2012 tösse 18.15 en 19.00 oor 

aanwezig te zien op ‘t Schepenenplein.  
Weej kinne en zulle neet op óch wachte. Tiëd is tiëd!  

  



   

 
6a Óntbinde Groëten optoch  

•  Iddere deilnemer mót kompleet (met wage, groep etc.) doortrekke tot ‟t 
punt van óntbinding (ind Pontanusstraot, ter huuëgte van de pastorie).  

•  Heej mót geej óch optochnummer inlevere aan ‟n lid van de Technische 
Kemissie van Vastelaovesgezelschap de Wortelepin. Neet inlevere beteikent 
oëtsloeting van de priëze en ‟n boete van 25 euro welke in mindering 

wuurt gebrach op óch vergoeding (dink aan mekkelik te demontere).  
•  Weej verzeuke óch neet stil te gaon staon op de Pontanusstraot. Trek nao „t 

punt van óntbinding de Baoldersewaeg op of de Maasbreesestraot in!  
•  Volg de aanwiezinge van de optochbegeleiding van Vastelaovesgezelschap 

de Wortelepin astebleef op. 

 
6b Óntbinde Lempkesoptoch 

•  Iddere deilnemer mót kompleet (met wage, groep etc.) doortrekke tot ‟t 
punt van óntbinding („t Raodhoes).  

•  Weej verzeuke óch neet stil te gaon staon op de Kloësterstraot. Trek nao „t 

punt van óntbinding de Antoniuslaan of de Pontanusstraot op!  
•  Volg de aanwiezinge van de optochbegeleiding van Vastelaovesgezelschap 

de Wortelepin astebleef op. 
  

7  Tekste 
•  Geej meug reklame make veur óch sponsore in d‟n optoch. Geej kint óch 

sponsore vermelde op „n zelf te make „reklamebord‟ met de max. aafmaeting 

van 100 beej 60 cm. Tekste dene de goodkeuring van de Optochkemissie 
van Vastelaovesgezelschap de Wortelepin te hebbe en mótte in good 

Bliëricks-dialek zien opgesteld.  
 
8  Vergoedinge 

•  Veur „t meiloupe in de groëten optoch en/of lempkesoptoch kump idderein, 
behalve de faatse,  in aanmerking veur „n vergoeding. Dees vergoeding is 

gemaximeerd per categorie en wuurt achteraaf vasgesteld en oëtbetaald. 
Loup geej in allebei de optochte mei heb geej ouk rech op „n 
bonusvergoeding. Ouk deeze bonus wuurt achteraaf vasgesteld en 

oëtbetaald. 
•  Óch vergoeding mót geej aafhaole op de naopraot middaag. Deze wuurt 

gehalde op zondaag 11 maart 2012 van 14:00 wies 16:00 aor beej kefee 
Apollo. Neem óch inschriëfformulier mei! 

 

 

 

 



   

II  Technisch  
 
1 Aafmaetinge  

•  Huuëgte: maximaal 6 maeter.  
•  Lingte: me mót alle dreije “redelik” good kinne neme.  
•  Breidte: maximaal 3,25 maeter.  

•  Wages dene veur de veiligheid veurzeen te zien van ‟n degelike umranding 
die 25 cm hoëger is as ’t waegdek.  

 
2  Materiale 
•  Materiale mótte stevig en degelik zien.  

•  Verbaoje zien mekkelik óntvlambare of óntplofbare materiale.  
 

3  Trekkende voertuige 
•  Traktore, (vrach)auto‟s etc. mótte aan wettelikke eise voldoon en zeker goje 

remme en koppeling met de te trekke wages hebbe.  

•  Kombinaties bestaonde oët motorwage met henger zien verbaoje.  
•  Truuk met oplegger meug wal.  

•  Zörg det ‟t trekkende voertuig in verhalding steit met óch kreatie.  
 
4 Euverige veiligheidseise 

•  “Brieke en kneusjes”, die riejtechnisch neet in orde zien, zien verbaoje.  
•  As geej ‟n aggregaat meineemp in d‟n optoch deent geej ouk ‟nne gekeurde 

brandblusser beej óch te hebbe van minimaal 5 kg.  
•  ‟T tiëdes d‟n optoch beejvölle van ‟n aggregaat is verbaoje.  

• D‟r mót raekening gehalde waere met slech weer, waobeej veural aan storm 
gedach mót waere.  

•  As d‟r ‟n konfetti-kenon wuurt gebroëk, deent dit gemak te waere m.b.v. ‟n 

‘expansievaat’ en ‘reduceerventiele’. 
•  „n Konfetti-kenon wuurt neet gerich op minse, maar in „t luch leedige 

aafgeschaote. 
•  As samegeperste lóch of stikstof gebroëk wuurt, deent heejeuver kontak 

opgenaome te waere met de Venlose Brandweer veur ‟n vergunning. Dit is 

neet veur raekening of verantwaording van Vastelaovesgezelschap de 
Wortelepin!  

•  Streng verbaoje zien flesse zuurstof of andersaortig brandbaar gaas. 
 
 

5    Aanvöllende eise veur de Lempkesoptoch 
• Alle wages en trekkende voertuige deene veurzeen te zien van deugdelikke 

verleechting. 
• Beej iddere wage löp minimaal eine eige begeleider mei. Deze begeleider 

haet „n fluoriserend hesje aan en haet „n zaklamp beej zich. 

• „n Konfetti-kenon is neet toegestaon. 
• D‟r meug gen snoep oëtgegoeijt waere. 

• Aope veur is ten strengste verbaoje. 
 

 



   

 

III Gedraag 

 
1  Kleiding en halding 
•  Zörg det nemes heej aanstoët aan kin neme. Ónbehuürlikke kleiding en/of 

halding zien neet vastelaovesechtig en neet toegestaon!  
•  Hald alkoholgebroëk tiëdes d‟n optoch beperk en oët ‟t zich.  
 

2  Chauffeurs 
•  Chauffeurs in d‟n optoch (ouk van traktore) zien chauffeurs in de zin van de 

wet, zeej meuge derhalve veur en tiëdes d‟n optoch gèn alkoholische 
drank gebroëke!  

•  Chauffeurs dene in „t bezit te zien van ‟n riëjbewiës en dus minimaol 18 jaor 
te zien.  

 

3  Gaate 
•  Aope stökke en gaate wille weej veurkómme in d‟n optoch, daorum deent 

aansloëting gehalde te waere met de veurganger.  
•  Acts meuge neet langer as 1½ minuut deure. 
 

 
Aanwiezinge in deze van ‘n lid van de Technische Kemissie dene ten alle tiëje 

opgevolg te waere. 
Beej negere van dees aanwiezinge kin aaftrek van de vergoeding of zelfs 
oëtsloëting van d’n optoch tot gevolg hebbe. 

   
 

 

 



   

Opstelle: zóndaag 19-02-2012 vanaaf 12.11 oor 
 
op de Scholtis Coopmanstraot, van Bornestraot en Schepenenplein. 

 
Opstelle volges onderstaonde teikening op de van Bornestraot (nrs 1 t/m 30) en 
op ‟t Schepenenplein (nrs 31 en hoëger).  

 
Wages langer as 10 maeter en/of hoëger as 4 maeter opstelle op de Scholtis 

Coopmansstraot.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

Opstelle: dinsdaag 21-02-2012 vanaaf 18.15 oor 
 
Op „t Schepeneplein 



   

De Groëten Optoch  
Deze begint op zóndaag 19 fibberwarie um 13.11 oor en löp via de 
volgende roete:  

 
 van Bornestraot; 
  Ruysstraot; 

  Maasbreesestraot; 
  Averbodestraot; 

  Withiërestraot; 
  Kloësterstraot; 
  Pontanusstraot. 

 
Óntbinde 

Trek nao „t punt van ontbinding (beej de pastorie) rechdoor richting d‟n 
Baoldersewaeg of trek rechs de Maasbreesestraot in. 

Volg de aanwiëzinge van de optochbegeleiding van Vastelaovesgezelschap de 
Wortelepin astebleef op. 
 

 
 

De Lempkesoptoch  
Deze begint dinsdaag 21 fibberwarie um 19.11 oor en löp via de 
volgende roete: 
 

        van Bornestraot; 
 Ruysstraot; 

 Tiendstraot; 
 Averbodestraot; 

 Withiërestraot; 
 Kloësterstraot. 

 

 
 
Óntbinde 
Trek nao „t punt van ontbinding (veur „t Raodhoes) links aaf de Antoniuslaan op 

of rechts aaf de Pontanusstraot in. 
Volg de aanwiëzinge van de optochbegeleiding van Vastelaovesgezelschap de 

Wortelepin astebleef op. 

 
 

Aansloëtend aan de Lempkesoptoch zulle weej Truuj 
gaon verbörre aan de Maas beej Sur Meuse.



   

Sjurie (allein beej Groëten Optoch) 
 
De sjurie beoordeilt de deilnemers aan d‟n optoch op de volgende punte:  
 
1 Originaliteit  

 
a. ‟t inspeule op de vastelaovend (Carnavalesk);  

b. ‟t inspeule op ‟n aktuele gebeurtenis;  
c. ‟t inspeule op ‟t motto/ de liedjes.  
 

 
2  Totale indrök  

 
a. de aafwerking; 
b. „t kleurriek gehiël; 

c. de moeilikheidsgraod van ‟t oëtgewerkte idee. 
 

 
3  Gedraag en discipline  
 

a. ‟t tot oëtveuring bringe van ‟t idee (acts);  
b. de affiniteit met ‟t publiek;  

c. de discipline tiëdes d‟n optoch.  
 
 

4  Extra sjurering allein veur wages 
    De wages waere nog extra beoordeilt op: 

 
a. de moeilikheidsgraod van ‟t ontwerp 

b. bewaeging en techniek 
c. detailering 
d. gebroëk van kleure 

 
  

 
Beej ex equo‟s wuurt punt 2 (totale indrök) betrokke um „nne winnaer te 
kriëge.  

 
 

Taege beslissinge van de sjurie is gen verweer meugelik!  



   

Kinderoptoch 
 
Zoëas idder jaor organiseert deJeugkemissie weer de Bliërickse kinderoptoch en 
waal op maondaag 20 fibberwarie 2012.  
 

Weej starte dit jaor vanoët de van Bornestraot.  
 

Opstelle is tösse 11.30 en 12.00 oor en um 12.00 oor begint d‟n optoch te 
trekke.  
 

De roete is as volg:  
 

 van Bornestraot; 
 Ruysstraot; 
 Tiendstraot; 

 Averbodestraot; 
 Withiërestraot; 

 Kloësterstraot  
 
Óntbinde veur ‟t Raodhoes. 

 
 

Ónderwaeg staon verschillende sjurieleje um óch te bekiëke. As óch ‟nne priës 
toegekind wuurt, dan krieg geej tiëdes d‟n optoch ‟n kaart van ‟n sjurie-lid. Met 
dees kaart mót geej óch nao aafloup van d‟n optoch, op ‟t podium in ‟t Raodhoes 

melde. Dao kint geej dan de priës in óntvangs neme.  
 

.  

 

 
  
 
 



   

 

Priëze Groëten Optoch 
 
 
Wages  
1e Priës  € 200,- 
2e Priës  € 150,- 

3e Priës  € 125,- 
 

Groëte groepe  
1e Priës € 200,- 
2e Priës  € 150,- 

3e Priës  € 100,- 
 

Kleine groepe  
1e Priës  € 125,- 

2e Priës  € 100,- 
3e Priës  € 80,- 
 

Joekskepelle/groep/wage 
1e Priës  € 125,- 

2e Priës  € 100,- 
3e Priës  € 80,- 
 

Groëte meziekgezelschappe  
1e Priës  € 75,- 

 
Boëte meidedinging 
1e Priës  € 100,- 

 
 

•  Deilnemers die veur d‟n iërste kiër meidoon aan de groëten optoch, kinne 
eventueel in aanmerking kómme veur ‟nne aanmoedigingspriës. Dit is 
oëteraard ter beoordeiling van de sjurie.  

•  D‟n beste faatse wuurt ouk dit jaor weer beoordeild door ‘Veldeke Kring’ 
Venlo.  

•  Priëze dene altiëd nao de groëten optoch beej de priësoëtreiking 
in ’t Raodhoes door de kontakpersoën te waere aafgehaold. Neet 
aafgehaolde priëze vervalle aan Vastelaovesgezelschap de 

Wortelepin !  
• De priësoëtreiking zal zóndaagmiddaag 19 fibberwarie umstreeks 17.30 

oor gehalde waere in ‟t Raodhoes. Priëze kinne tot ‟n half aor nao de 
priësoëtreiking waere aafgehaold beej de optochkemissie (aanwezig op de 
bühne).  

 



   

 

 
 

 

 

 

 

 
 
 
 
 
 
 
 
 
 
 
 
 

   

Opgesteld door: 
   

Technische kemissie  
Vastelaovesgezelschap de Wortelepin 

 
 
 
 
 
 
 
 


